
ИЗВЕСТУВАЊЕ ЗА ПЕЧАТ 

 

Зголемување на конкурентноста на домашната индустрија 

преку тимска работа  
 
Со цел да ја зголеми конкурентноста  на македонската домашна индустрија , УСАИД, во 

соработка со Министерството за економија ќе одржи семинар на тема “Работиме како 

тим за успешна индустриска политика”, од 21 до 23 септември во хотел „Монтана“ во 

Крушево. Проектот на УСАИД за унапредување на инвестирањето и извозот соработува 

со Министерството за економија за поддршка на имплементацијата на Индустриската 

политика. 

 

Македонската индустриска политика ги идентификува областите на кои Владата треба да 

им посвети особено внимание за да се зголеми конкурентноста на македонската 

индустрија. На овој семинар и претставниците на владата и претставниците на бизнис 

заедницата ќе го прошират своето знаење  за важноста и релевантноста на политиката. 

Програмата, исто така, ќе ја нагласи потребата за посилна, поефикасна координација и 

соработка помеѓу сите учесници во процесот на креирање политики. 

 

Семинарот ќе биде воден од страна на д-р Рејмонд Санер, еминентен експерт во 

областа на организациските промени и институционален развој и директор за 

дипломатски дијалог во центарот за Социо-економски развој (CSEND) во Женева. Д-р 

Санер, исто така, е професор на универзитетот во Базел и Sciences Po во Париз. Меѓу 

учесниците на семинарот ќе бидат и претставници на најголемите деловни здруженија во 

Македонија и сите владини институции инволвирани во имплементацијата на 

индустриската политика. 

 

Забелешка за уредникот:     
Проектот на УСАИД за унапредување на инвестирањето и извозот се фокусира на имплементација на 

индустриската политика, подобрување на домашните и странските инвестициски процедури, поддржување на 

сеопфатна и ефективна стратегија за промоција на извозот и понатамошно зајакнување на јавно-приватниот 

дијалог. 

Американскиот народ, преку УСАИД, од 1993 година има вложено околу 500 милиони американски долари во 

Македонија. УСАИД спроведува проекти кои отвараат работни места, ја намалуваат корупцијата и ги 

подготвуваат македонските студенти во работен кадар. Овие иницијативи го подобруваат квалитетот на живеење 

и  ја поддржуваат транзицијата на Македонија кон стабилна и просперитетна демократија. УСАИД дава 

економска и хуманитарна помош во повеќе од 100 земји. За повеќе информации посетете ја 

http://macedonia.usaid.gov. 


